
 

AD\1072188MT.doc  PE560.918v04-00 

MT Magħquda fid-diversità MT 

Parlament Ewropew 
2014-2019  

 

Kumitat għall-Affarijiet Ekonomiċi u Monetarji 
 

2015/2132(BUD) 

8.9.2015 

OPINJONI 

tal-Kumitat għall-Affarijiet Ekonomiċi u Monetarji 

għall-Kumitat għall-Baġits 

dwar il-baġit ġenerali tal-Unjoni Ewropea għas-sena finanzjarja 2016 – it-

taqsimiet kollha 

(2015/2132(BUD)) 

Rapporteur għal opinjoni: Peter Simon 

 



 

PE560.918v04-00 2/5 AD\1072188MT.doc 

MT 

PA_NonLeg 



 

AD\1072188MT.doc 3/5 PE560.918v04-00 

 MT 

SUĠĠERIMENTI 

Il-Kumitat għall-Affarijiet Ekonomiċi u Monetarji jistieden lill-Kumitat għall-Baġits, bħala l-

kumitat responsabbli, biex jinkorpora s-suġġerimenti li ġejjin fil-mozzjoni għal riżoluzzjoni 

tiegħu: 

1. Jinnota kif il-pass tal-irkupru ekonomiku u l-prospetti fit-tul tat-tkabbir fl-UE qed jiġu 

affettwati minn tnaqqis fl-investiment, li jirriflettu s-sitwazzjoni baġitarja u ekonomika fl-

Istati Membri; għaldaqstant jilqa' l-enfasi qawwija tal-abbozz ta' baġit fuq il-ħolqien ta' 

stimoli ġodda għall-impjiegi, it-tkabbir, l-investimenti u aktar kompetittività permezz ta' 

ambjent favorevoli għall-intraprenditorija fis-subintestatura 1.1; 

2. Iqis li sabiex jiġi solidifikat l-irkupru ekonomiku fl-Unjoni Ewropea, il-baġit 2016 għandu 

jkun ogħla f'termini reali vis-à-vis il-baġit 2015; 

3. Jenfasizza r-rwol kruċjali li se jkollu l-Fond Ewropew għall-Investimenti Strateġiċi (FEIS) 

għall-eliminazzjoni ta' lakuni li mhumiex koperti mis-suq u għall-mobilizzazzjoni ta' 

investimenti privati u ta' sorsi ġodda ta' finanzjament għall-investiment, għall-ispinta fil-

kompetittività u għall-irkupru ekonomiku, kif ukoll biex tiżdied il-fiduċja fis-suq; jilqa' l-

ftehim li ntlaħaq bejn il-koleġiżlaturi dwar iż-żieda fil-kontribuzzjonijiet għall-FEIS għal 

EUR 3 biljun finanzjati mill-marġnijiet baġitarji globali matul il-perjodu 2016-2020; 

jenfasizza mill-ġdid id-determinazzjoni tiegħu li jkompli jnaqqas l-impatt baġitarju minn 

fuq l-Orizzont 2020 u l-Faċilità Nikkollegaw l-Ewropa; 

4. Jitlob li l-abbozz ta' baġit 2016 jirrifletti l-prijoritajiet tas-Semestru Ewropew inkluż li 

tingħata spinta lill-investimenti, appoġġ għall-ħolqien tal-impjiegi, it-tkomplija tar-riformi 

strutturali u l-konsolidazzjoni fiskali li jwasslu għal tkabbir reali u sostenibbli; 

5. Jiġbed l-attenzjoni għar-rwol kruċjali preżenti u futur tat-tliet Awtoritajiet Superviżorji 

Ewropej (ASE) fejn hu relatat mas-superviżjoni finanzjarja u l-unjoni bankarja fil-livell 

tal-Unjoni; jenfasizza li l-abbozz ta' baġit 2016 għandu jipprevedi riżorsi baġitarji 

suffiċjenti għall-Awtoritajiet Superviżorji Ewropej li jikkorrispondu għar-rwoli allokati 

ġodda tal-aġenziji, kif ukoll mal-fatturi esterni bħat-tibdil fir-rata tal-kambju u żidiet 

ġenerali fil-livell tal-pagi; 

6. Ifakkar li l-Parlament Ewropew appoġġa bil-qawwa l-ħolqien tal-Awtoritajiet Superviżorji 

Ewropej u jemmen li l-Unjoni għandha tkompli ttejjeb il-kwalità tas-superviżjoni madwar 

l-Unjoni; jemmen li l-Awtoritajiet Superviżorji Ewropej għandhom rwol importanti fil-

funzjonament tas-swieq finanzjarji fl-Unjoni; 

7. Jenfasizza f'dan ir-rigward il-ħtieġa li l-Awtoritajiet Superviżorji Ewropej apparti li jkunu 

finanzjati adegwatament jkollhom ukoll biżżejjed membri tal-persunal, mhux biss 

f'termini numeriċi iżda anke fir-rigward ta' kwalifiki, biex ikunu jistgħu jwettqu l-kompiti 

dejjem jikbru li qed jiġu assenjati lilhom b'livell ta' kwalità għolja; għal dan l-għan, 

jistieden lill-Kumitat Konġunt tal-Awtoritajiet Superviżorji Ewropej jippreżenta rapport 

dwar il-ħtiġijiet futuri tal-awtoritajiet b'rabta mal-persunal u mar-rekwiżiti ta' 

finanzjament; 

8. Jinnota li bħalissa l-Awtoritajiet Superviżorji Ewropej huma finanzjati permezz ta' 



 

PE560.918v04-00 4/5 AD\1072188MT.doc 

MT 

kontribuzzjonijiet obbligatorji mill-awtoritajiet nazzjonali tal-membri, mir-riżorsi tal-baġit 

tal-UE, kif ukoll permezz ta' miżati mħallsa mill-istituzzjonijiet superviżati; iqis li dan l-

arranġament finanzjarju huwa orjentat lejn il-livell nazzjonali, inflessibli, oneruż u 

jirrappreżenta theddida potenzjali għall-indipendenza tal-Awtoritajiet Superviżorji 

Ewropej; għaldaqstant, iġedded it-talba tiegħu lill-Kummissjoni biex sal-2017 

tissottometti l-aħħar proposta għal kunċett ta' finanzjament li hu finanzjat minn miżati li 

kompletament jieħdu post il-kontribuzzjonijiet attwali mill-Istati Membri; huwa tal-fehma 

li permezz ta' din is-sistema tiġi garantita l-indipendenza finanzjarja tal-awtoritajiet 

Ewropej mill-awtoritajiet nazzjonali tal-membri, kif ukoll l-integrità sħiħa tal-Awtoritajiet 

Superviżorji Ewropej fir-rigward tal-atturi tas-swieq finanzjarji; 

9. Jenfasizza l-importanza dejjem tiżdied ta' trasparenza akbar fit-tassazzjoni korporattiva u 

fid-deċiżjonijiet tat-taxxa, kif ukoll ta' ġlieda koordinata kontra l-evażjoni u l-evitar tat-

taxxa; għaldaqstant jitlob li l-baġit tal-2016 jirrifletti adegwatament l-importanza tal-

programm Fiscalis biex itejjeb il-kooperazzjoni tal-Istati Membri fil-qasam tal-

amministrazzjoni tat-taxxa; jitlob ukoll kunsiderazzjoni bir-reqqa tal-konsultazzjoni tal-

Kummissjoni Ewropea dwar it-trasparenza tat-taxxa korporattiva, b'mod speċjali fir-

rigward tar-rappurtar pajjiż b'pajjiż; 

10. Jistieden lill-Kummissjoni biex fl-implimentazzjoni tal-miżuri ta' ristrutturar ippjanati 

b'rabta mal-livell adegwat ta' persunal, tikkonċentra fuq il-prijoritajiet ewlenin tagħha; 

jenfasizza f'dan ir-rigward ir-rwol tad-dipartiment responsabbli għall-għajnuna mill-istat 

biex b'hekk jiġi żgurat li l-prattiki ta' tassazzjoni b'rabta ma' deċiżjonijiet tat-taxxa u 

miżuri oħra ta' natura jew effett simili li jistgħu jiġu eżaminati skont ir-regoli tal-għajnuna 

mill-istat, fil-ġejjieni jkunu jistgħu jiġu investigati b'mod aktar xieraq u għaldaqstant 

jikkontribwixxi biex it-tassazzjoni korporattiva tingħamel aktar ġusta fl-Unjoni Ewropea u 

t-tqassim tad-dħul mit-taxxa bejn l-individwi privati u l-intrapriżi isir aktar bilanċjat; 

11. Jenfasizza l-ħtieġa għal statistiki Ewropej aktar komprensivi, metodoloġikament 

komparabbli, preċiżi u tempestivi; jilqa' għaldaqstant id-dispożizzjoni fl-abbozz ta' baġit li 

tipprevedi żieda adegwata fin-nefqa għall-implimentazzjoni ta' metodi ġodda biex 

jiġġeneraw statistiki Ewropej, kif ukoll kooperazzjoni mtejba fi ħdan is-Sistema Statistika 

Ewropea; 

12. Jenfasizza mill-ġdid il-ħtieġa li fl-abbozz ta' baġit jiġi żgurat finanzjament suffiċjenti 

għall-bini tal-kapaċità tas-soċjetà ċivili fil-qasam tas-servizzi finanzjarji; 

13. Jitlob l-implimentazzjoni tar-rakkomandazzjonijiet tar-rapport Maystadt dwar il-kompiti u 

r-responsabilitajiet tal-Grupp Konsultattiv Ewropew għar-Rappurtar Finanzjarju 

(EFRAG), u b'hekk tissaħħaħ ukoll l-influenza tal-Unjoni Ewropea fl-istabbiliment ta' 

standards internazzjonali tal-kontabilità; 

14. Isostni li r-rappreżentanti tal-Bord dwar l-Istandards Internazzjonali tal-Kontabbiltà 

(IASB) għandhom ikunu maħtura u miżmuma responsabbli b'mod demokratiku. Il-

Parlament Ewropew għandu jkollu rwol fl-għażla tar-rappreżentanti Ewropej u 

jżommhom responsabbli; 

15. Jitlob lill-Awtorità Ewropea tat-Titoli u s-Swieq (ESMA) tiżgura li l-Parlament Ewropew 

inklużi l-Membri responsabbli u l-persunal tagħhom ikollhom aċċess effettiv għad-

dokumenti fl-istess ħin mal-Bord tas-Superviżuri. 

